
Fundargerð framkvæmdastjórnar  
Heilsugæslu höfuðborgarsvæðisins 

 
Númer fundar: 1129 

Dagsetning: 7. október 2026 klukkan 10:00 

Staðsetning fundar: Álfabakka 16, Reykjavík. 

 

Fundinn sátu: Helgi Þorsteinsson (HÞ), Íris Dögg Harðardóttir (ÍDH), Ketill Berg Magnússon 
(KBM), Nanna Sigríður Kristinsdóttir (NSK), Ragnheiður Ósk Erlendsdóttir (RÓE), sem sat 
fundinn undir liðum 5 til 11, Sigríður Dóra Magnúsdóttir (SDM) og Brjánn Jónasson (BJ), sem 
ritaði fundargerð.  

Gestir fundarins: Guðmundur Marínó Ingvarsson, deildarstjóri deildar rafrænnar þjónustu, 
sat fundinn undir lið 3. Bjarma Magnúsdóttir, leiðtogi fasteignaþjónustu HH, sat fundinn undir 

lið 8. 

 

Efni fundarins 

1. Fundargerð síðasta fundar 

Fundargerð framkvæmdastjórnar HH frá 29. september 2026 var tekin til umræðu og 

samþykkt samhljóða. 

2. Verkefni framkvæmdastjórnar 

Umræður um helstu verkefni framkvæmdastjórnar. 

3. Heilsugæslan Sólvangi  

Guðmundur Marínó Ingvarsson, deildarstjóri deildar rafrænnar þjónustu, kom á fundinn 

til að ræða tæknivandamál sem ítrekað hafa komið upp á Heilsugæslunni Sólvangi. 

Framkvæmdastjórn leggur mikla áherslu á að leyst verði úr vandamálunum og að 

forstöðumaður og starfsmenn verði upplýstir um framgang þess verkefnis. Ákveðið var 

að boða starfsmannafund með SDM, HÞ og Guðmundi Marínó. 

4. Stafræn heilsa 

Fjallað var um dagskrá fyrirhugaðs fundar stjórnenda HH með fulltrúum Stafrænnar 

heilsu um verkefni tengd upplýsingatækni. 

5. Mörkunarverkefnið 

Rætt var um mörkunarvinnu og hönnun á nýju merki stofnunarinnar. 

Framkvæmdastjórn samþykkti fyrirliggjandi tillögu og verður heilbrigðisráðuneytið og 

starfsfólk HH upplýst um þessa niðurstöðu fljótlega.  

6. Starfsmannafundur 

Umræður um fyrirhugaðan starfsmannafund með öllum starfsmönnum HH. Til stendur 

að halda fundinn í hádeginu um eða eftir miðjan október í gegnum fjarfundarbúnað. 

Ákveðið var að kynna stefnumótun og nýtt merki fyrir starfsfólki á fundinum. 

7. Mínar síður á Ísland.is 

Rætt var um yfirfærslu á mínum síðum Heilsuveru yfir á Ísland.is. Þegar yfirfærslu 

verður lokið hægt að bjóða upp á auðveldari leið fyrir skjólstæðinga að óska eftir 

þjónustu heilsugæslustöðva. Framkvæmdastjórn ákvað að halda áfram vinnu sem fór 

í gang síðastliðið sumar við að undirbúa auglýsingar til að upplýsa almenning um leiðir 

til að fá þjónustu hjá heilsugæslustöðvum. Farið var yfir innsend tilboð og samþykkt að 

semja við Hér & Nú um að vinna auglýsingarnar.  

8. Húsnæðismál 

Bjarma Magnúsdóttir, leiðtogi fasteignaþjónustu HH, kom á fundinn og fór yfir 

niðurstöður úr rannsóknum á loftgæðum á skrifstofu, Sýni komu betur út í sýnatöku í 

september 2026 en í júní 2026 en loftgæðum er enn ábótavant. Framkvæmdastjórn 

leggur áherslu á að flytja starfsemi sem er í dag staðsett í Mjódd, aðra en 

heilsugæslustöðina, í nýtt húsnæði og samþykkti að bjóða út húsnæði fyrir þá 

starfsemi. Einnig lagði framkvæmdastjórn áherslu á að flytja Geðheilsumiðstöð barna 

í nýtt húsnæði sem fyrst, mögulega í sama húsnæði og starfsemi sem nú er í Mjódd. 

Þá er unnið að því með heilbrigðisráðuneytinu að bjóða út sameiginlegt húsnæði fyrir 

stóran hluta starfsstöðva sem ekki þurfa að vera staðsettar úti í hverfunum. 

9. Fjármögnunarlíkan heilsugæslunnar   

Rætt var um fund með fulltrúum Sjúkratrygginga Íslands um fjármögnunarlíkan 

heilsugæslunnar. Unnið er að endurskoðun á líkaninu og ákvað framkvæmdastjórn að 

vinna tillögur um breytingar sem innlegg í þá vinnu. 

10. ÞÍH og Gagnreynd heilsa 

Rætt var um áform um að færa hluta af þjónustu Þróunarmiðstöðvar íslenskrar 

heilsugæslu til Gagnreyndrar heilsu hjá embættis landlæknis. Framkvæmdastjórn mun 

halda áfram samráði við heilbrigðisráðuneytið og embætti landlæknis um yfirfærslu 

verkefna, en telur mikilvægt að stofnunin hafi áfram starfseiningu sem tryggir 

innleiðingu klínískra leiðbeininga í starfsemi HH. 

11. Fundur forstjóra með heilbrigðisráðherra 

Forstjóri HH upplýsti framkvæmdastjórn um helstu atriði sem rætt var um á fundi 

hennar með heilbrigðisráðherra. 

 

Aðgerðir og verkefni 

▪ Funda þarf með starfsfólki á Sólvangi vegna vandræða með tæknimál, sjá lið 3. 
Ábyrgð: SDM, HÞ 

▪ Undirbúa þarf kynningu á mörkunarvinnu fyrir heilbrigðisráðuneytinu og starfsfólki 
HH, sjá lið 5. 
Ábyrgð: BJ 

▪ Undirbúa þarf starfsmannafund fyrir allt starfsfólk HH, sjá lið 6. 
Ábyrgð: KBM, BJ 

▪ Undirbúa þarf kynningu á auknu aðgengi að heilsugæslu eftir yfirfærslu á Mínum 
síðum Heilsuveru á Ísland.is, sjá lið 7. 
Ábyrgð: RÓE, BJ 

▪ Vinna þarf tillögu að breytingu á fjármögnunarlíkani heilsugæslunnar, sjá lið 9. 
Ábyrgð: RÓE 

▪ Halda þarf áfram undirbúningi á flutningi verkefna ÞÍH til embættis landlæknis, sjá lið 
10. 
Ábyrgð: SDM 

 

Fleira ekki gert, fundi slitið klukkan 12:10. 

 


